
Angleterre sy Espagne vehivavy eo amin’ny baolina kitra.

Anio sabotsy 19 aogositra
2023, no ho raisin’ny eki-
pan’ny Gaborone United
SC Botswana, ao amin’ny
kianja “Gaborone Natio-
nal Stadium”, hanomboka
amin’ny 4 ora tolakandro
any an-toerana ny ekipa
Malagasy Elgeco Plus
Madagascar eo amin’ny
fifaninanana “1er Tour

Préliminaire de la Coupe
de la Confédération de la
CAF 2023” eo amin’ny
baolina kitra. Vonona tsa-
ra ny ekipa Malagasy izay
efa tonga soa aman-tsara
any Gaborone tamin’ny
alakamisy teo hiatrika
an’izany lalao izany.

RainilitaNy Gaborone United hifanandrina amin’ny Elgeco Plus.

Rugby Formation Super Week Rugby 2023.

BAREA HiATRikA NY LALAON’NY NOSY 2023  

Ho hita manontolo etsy Mahamasina rahampitso

Ho fantatra rahampitso
alahady 20 aogositra 2023

ao amin’ny kianja «Sta-
dium Australia (Sydney) »,

ny handimby ny vehivavy
Amerikana eo amin’ny fita-

zonana ny anaram-boni-
nahitra tompondaka eran-
tany eo amin’ny baolina
kitra vehivavy andiany
faha-9 tontosaina any Aus-
tralie sy Nouvelle-Zélande,
niara-ka nanomboka ta-
min’ny alakamisy 20 jolay
2023, ka nandraisana eki-
pam-pirenena vehivavy
niisa 38 anjara tany am-
piandohana, na izany i
Espagne na koa i Angle-
terre izay hikatroka eo
amin’ny lalao famaranana.
Anio sabotsy atoandro
kosa (12h00) no hifanan-
drina any amin’ny kianja «
Lang Park (Brisbane)
Australie » eo amin’ny la-
lao fiadian-toerana faha-3
i Suède sy Autralie. 

Rainilita

Mondial vehivavy baolina kitra 

Na i Angletera na i Espana no handimby an’i Etazonia

Hifarana rahampitso ala-
hady 20 aogositra any
Ambatondrazaka ny fiofa-
nana « Rugby Formation
Super Week Rugby 2023
», ao amin’ny « Maison
des jeunes » any an-toe-
rana, izay nandraisan’ireo
mpiofana niisa 25, voa-
fantina taorian’ny « test
en ligne » natao, ka nia-
trika ny «Formation en-
traineur niveau 1 », «
Formation secouriste Me-
dicale » sy « Formation Ar-
bitre Niveau 1 » ary « For-

mation et Détection des
joueurs », niandraiketan’
ny Dtn ao amin’ity taranja
ity, sy ny « Président Com-
mission Centrale des arbi-
tres » ary ny « Formateur
accrédité World Rugby
pour le sécourisme » sy
ny « Entraîneur Makis Ni-
veau 3 ». Marihana fa na-
nomboka tamin’ny alaka-
misy 17 aogositra 2023
lasa teo no nanombo-
han’ity fiofanana ity.

Rainilita

Rugby Formation Super Week Rugby 2023 

Hifarana rahampitso alahady any Ambatondrazaka

"Ary ny fiadanan'Andriamanitra, izay mihoatra noho ny fahalalana rehetra, hiaro ny fonareo sy
ny hevitrareo ao amin'i Kristy Jesosy."

Filipiana 4:7

Ny TeNy FiaiNaNa

NY VALOSOA sy Mahasoa

Fanafodin’ny hoho maity na
mangana

NY VALOSOA sy Mahaliana

Ny tanànan’Ambinanindrano
distrikan’i Mahanoro faritra

Atsinanana

Saka fo  Ny Va loso a  

Tsaramaso mena sy henomby indray, no laoka

amin’ny Sakafo eto amin’ny gazetinao androany.

Hatao ketsaketsa, na hatao ritra, na hatao rony

izany. Dia mazotoa homana tompoko.

Ny tanànan’Ambinanindrano distrikan’i Mahanoro fari-
tra Atsinanana indray, no Mahaliana eto amin’ny gaze-
tinao androany. Renivohitry ny kaominina Ambinanin-
drano ity tanàna ity, iray amin’ireo kaominina miisa 11
mandrafitra ny distrikan’i Mahanoro. Any atsimon’i Ma-
hanoro no misy azy ary 60 km miala an’i Marolambo.
Mbola ratsy ny lalana mankany. Vokatra any ny kafe,
ny jirofo, ny dipoavatra, ny lavanila, ny vary, ny voan-
kazo toy ny akondro, ny letchi, ny soanambo, ny am-
palibe.

Fanafodin’ny
hoho maity na
m a n g a n a ,
noho ny kara-
zana holatra
na infection fon-
gique indray,
no Mahasoa
eto amin’ny ga-
zetinao andro-
any.
Ireto ny zava-
tra atao raha ilay infection fongique na tratran’ilay ka-
razana holatra ny hoho : iray amin’ireto ihany no atao
: 
- Tamotamo vovony1 sotro kely, hasiana rano 1 sotro
kely dia afangaro tsara ary ahosotra amin’ilay hoho. 
- Vinaigre de cidre de pomme, atao amin’ny landidhazo
dia ahosotra amin’ilay hoho
- Bicarbonate de soude, asiana rano kely dia ahosotra
amin’ny hoho. 
- Mila diovina isan'andro , fafana tsara, atao maina
foana koa ny rantsan-tongotra , hatanin'andro ny ton-
gotra isan’andro.

Coupe de la Confédération de la CAF 2023

Anio no ho raisin’ny Gaborone United SC ny Elgeco Plus

Barea an’i Madagasikara baolina kitra.

H
o hita manontolo
etsyamin’ny kian-
jan’i Mahamasina

rahampitso alahady 20
aogositra amin’ny 12 ora
antoandro, ny Barea hia-
trika ny Lalaon’ny Nosy,
hanao lalao fanokafana
fanokafam-bavony fano-
man-tena mialohan’ny
hanatrehana ny lalao fa-
maranana hiadiana ny
amboaran’ny Filoham-pi-
renena 2023 eo amin’ity
kianja ity hifanandrinan’ny
ekipa voafantin’Antanana-
rivo sy ny ekipa voafan-

tin’iToamasina, izay ha-
nomboka amin’ny 3 ora
tolakandro. Tsiahivina fa
tamin’ny alakamisy alina
nanomboka tamin’ny 7 ora
dia nanatanteraka lalao
ara-pirahalahina tsy natre-
hana mpijery (huis clos),
ka nifanandrina tamin’ny
ekipa voafantin’Antana-
narivo 2 ary nandresy 3-1
ity Barea Jeux des iles
2023 ity, eo amin’izay fa-
nomanan-tena hiatreha-
na ny JIOI 2023 izay. 

Rainilita


